
Shyam ki yaad mein rote rote
Jiwan bita jaye
Aaj bhi mere man ki veena
Shyam shyam hi gaye
Chale gaye gopal mohan dham

Nain bhar aaye
Bikhar gaya sangeet bichad gaya meet
Muraliya kaun sunaye
Chale gaye gopal mohan dham

Is nagri se mathura bhali
Jaha murli shyam bajaye
Shayam se shyam ki yaad bhali
Jo aake kabhi na jaye
Aake kabhi na jaye
Ruth gaye nandlal
Bit gaye sal
Mohan nahi aaye
Bikhar gaya sangeet bichad gaya meet
Muraliya kaun sunaye
Chale gaye gopal mohan dham

Mil na sake chanda se chakori
Darshan to ho jaye
Aisi dukhiya preet hamari
Darshan bhi na paye
Darshan bhi na paye
Tere bina gopal hua ye hal
Jiwan nahi bhaye
Bikhar gaye sangeet bichad gaya meet
Muraliya kaun sunaye
Chale gaye gopal mohan dham.

